
ABSTRAK

Makalah ini membicarakan varian Permatang Pasir (\VPP) yang merupakan salah satu varian dialek
Melayu Jugra (DMJ) yang terdapat di Jugra, Selangor. Objektif kajian dalam makalah ini ialah
mencerakinkan semula aspek-aspek fonologi yang masih belum mendapat penjelasan terhadap
beberapa kajian tentang DMJ terutamanya dalam menentukan jumlah inventori fonem dan
penentuan varian dalam DMJ. Justeru, kajian ini bertujuan menyentuh aspek fonetik dan fonologi
dengan cara mendeskripsikan sistem fonologi VPP dengan memaparkan penyebaran bunyi vokal
dan diftong pada posisi kata sama ada di awal, tengah, dan akhir kata serta melihat keberadaan
alternasi dalam VPP ini. Pendekatan yang dimanfaatkan dalam mencapai objektif kajian ini ialah
pendekatan struktural. Hasil kajian membuktikan bahawa VPP mempunyai lapan fonem vokal /i,
u, e, 0, E, 1, <>, a/ dan memiliki dua diftong iaitu /-aw, -aj/ yang dibunyikan sebagai [i, u, €, 0, E,
1, <>, a] dan [aw, aj]. Hasil kajian ini diharap dapat memberikan satu sumbangan yang baharu
dalam menentukan inventori VPP dalam bidang linguistik.

! Norfazila Ab. Hamid (PhD Linguistik, FSSK, UKM) ialah Pensyarah Kanan di Unit Bahasa Melayu,
Jabatan Pengajian Peradaban & Ketamadunan, Pusat Pengajian Teras, Kolej Universiti Islam Antarabangsa Selangor
(KUIS). Beliau telah berkhidmat di KUIS selama 14 tahun. Kini beliau diberikan amanah untuk menjawat jawatan
sebagai Dekan, Pusat Pengajian Teras, KUIS dari tahun 2017 hingga kini. Kepakaran beliau ialah dalam bidang
Dialektologi & Linguistik Bandingan.

2 Norhasliza Ramli (MA Linguistik, FSSK, UKM) ialah Pensyarah di Unit Bahasa Melayu, Jabatan
Kenegaraan & Pengajian Ketamadunan, Pusat Pengajian Teras, Kolej Universiti Islam Antarabangsa Selangor
(KUIS). Beliau telah berkhidmat di KUIS selama 15 tahun. Pengkhususan beliau ialah dalam bidang Analisis Wacana.

% Riduan Makhtar (MA Linguistik, FSSK, UKM) ialah Pensyarah di Unit Bahasa Melayu, Jabatan
Kenegaraan & Pengajian Ketamadunan, Pusat Pengajian Teras, Kolej Universiti Islam Antarabangsa Selangor
(KUIS). Beliau telah berkhidmat di KUIS selama 9 tahun. Pengkhususan beliau ialah dalam bidang Dialektologi.

19



e-Prosiding Persidangan Antarabangsa Sains Sosial dan Kemanusiaan 2019
24-25 April 2019 Kolej Universiti Islam Antarabangsa Selangor _ elSBM: 578-967-2122-71-5

Kata kunci: Varian Permatang Pasir (VPP); Pendekatan struktural; Fonem; Vokal; Diftong

PENGENALAN

Negeri Selangor Darul Ehsan menjadi negeri di bawah Persekutuan Malaysia yang mengamalkan
sistem Demokrasi Berparlimen dengan Duli Yang Maha Mulia Sultan Selangor sebagai Ketua
Negeri dengan dibantu oleh Y.A.B Dato’ Menteri Besar Selangor dan ahli Majlis Mesyuarat
Kerajaan Negeri Selangor Darul Ehsan yang menyelaras pentadbiran negeri. DYMM Sultan
Selangor adalah menjadi ahli bagi Majlis Raja-Raja yang turut dianggotai oleh Raja-Raja Negeri-
negeri Persekutuan Malaysia dan yang Dipertuan Negeri Melaka, Pulau Pinang, Sabah dan
Sarawak. Negeri Selangor Darul Ehsan mempunyai peranan yang amat penting dalam sejarah
pembentukan dan perkembangan Negara Malaysia. Kuala Lumpur telah menjadi pusat pentadbiran
bagi Persekutuan Tanah Melayu dan pusat kegiatan perdagangan, perniagaan dan perbankan. Pada
1 Februari 1974, satu perjanjian antara Kerajaan Negeri Selangor Darul Ehsan dengan Persekutuan
Malaysia telah ditandatangani bagi penubuhan Wilayah Persekutuan Kuala Lumpur.

Gambar 14

Keluasan negeri Selangor yang seluas 8104 km per segi itu terbahagi kepada sembilan
daerah, iaitu Kuala Langat, Sabak Bernam, Kuala Selangor, Hulu Selangor, Gombak, Petaling,
Klang, Hulu Langat, Sepang. Mukim-mukim tersebut ialah Bandar, Batu, Jugra, Kelanang, Morib,
Tanjung Dua Belas, dan Telok Panglima Garang. Walau bagaimanapun, pengkaji akan menyentuh
mukim yang terlibat secara langsung dengan kajian DMJ, iaitu Mukim Bandar, Mukim Jugra, dan
Mukim Kelanang.

4 Almarhum D.Y.M.M Sultan Salahuddin Abdul Aziz Shah menandatangani Perjanjian Wilayah Persekutuan
antara Kerajaan Negeri Selangor Darul Ehsan dengan Kerajaan Persekutuan Malaysia bagi penubuhan Wilayah
Persekutuan Kuala Lumpur pada 2 Februari 1974. D.Y.M.M Sri Paduka Baginda Yang Di Pertuan Agong Yang
Kelima mewakili Kerajaan Persekutuan.

Gambar 2 Peta Negeri Selangor

Makalah ini membicarakan tentang Dialek Melayu Jugra. Jugra merupakan salah sebuah
mukim yang berada dalam daerah Kuala Langat dan berada berhampiran dengan lembangan
Sungai Langat. Muara sungai ini dikatakan bercabang menjadi dua sungai yang besar iaitu sungai
Jugra dan sungai Langat dan dipercayai merupakan antara petempatan terawal di negeri Selangor.
Jugra dipercayai dibuka oleh orang-orang Bugis yang datang dari Johor pada abad ke-18 untuk
menjalankan aktiviti perdagangan dengan Melaka.

Dalam kajian ini Kampung Permatang Pasir dijadikan salah satu varian yang dikenal pasti
wujud dalam DMJ. Kampung Permatang Pasir ialah antara kampung tradisional yang utama di
Jugra. Keluasan kampung ini adalah 8 kilometer persegi dan mempunyai bilangan penduduk kira-
kira 1800 orang. Kampung ini terletak berhampiran dengan Kampung Khatong. Pelbagai
masyarakat yang menghuni di Kampung Permatang Pasir ini seperti etnik Melayu, Cina, Jawa,
Orang Asli dan lain-lain lagi. Sebahagian penduduk di Kampung ini berketurunan Jawa. Pun
begitu, informan yang dipilih oleh pengkaji melalui bantuan ketua kampung Permatang Pasir,
adalah dipilih daripada keturunan Melayu demi mendapatkan ketulenan subdialek kampung di
sini.

Selain itu, di Kampung Permatang Pasir ini juga terletaknya sebuah muzium yang
menyimpan khazanah sejarah yang berumur lebih 100 tahun tentang Kesultanan Melayu Selangor
lama di Jugra. Muzium ini diberi nama sebagai Muzium Insitu Jugra yang telah dibuka sejak tahun
2012. Muzium Insitu Jugra ditempatkan di dalam bangunan balai polis British yang dibina pada
tahun 1878. Muzium itu memuatkan penjara, mahkamah mini dan perigi lama. Pengunjung juga
boleh melihat tapak cari gali serta hasil penemuan kerja-kerja ekskavasi.

Hasil bacaan yang dilakukan oleh pengkaji terhadap kajian perpustakaan, kajian linguistik
yang melibatkan DMJ hanya ada tiga sahaja kajian yang dilaksanakan oleh ahli linguistik iaitu

Collins (1996), Amah Haji Omar (2008) dan Shahidi A.H (2015). Tidak keterlaluan di sini,
pengkaji menyatakan bahawa kajian ini adalah satu kajian rintis yang dilakukan dan tidak berkait
dengan ilmu perbandingan DMJ ini. Dalam kajian ini pengkaji telah membuat penelitian terhadap
beberapa kajian lampau yang telah dilaksanakan oleh pengkaji terdahulu. Sebanyak tiga kajian
lampau telah dirujuk bagi menilai dan mencari kelompongan yang perlu diisi oleh pengkaji untuk
mendapatkan satu hasilan kajian yang baharu. Himpunan penyelidikan kajian lampau terhadap
bahasa yang dikaji turut memberikan gambaran awal kepada pengkaji untuk menghasilkan satu
kajian baharu dan menghasilkan pendeskripsian yang lebih berpada. Oleh itu, dalam makalah ini
hanya satu sahaja varian yang diketengahkan dalam makalah ini iaitu VVPP.

OBJEKTIF KAJIAN

Hasil daripada beberapa permasalahan dalam kajian lepas, pada asasnya objektif kajian dalam
makalah ini ialah mengilustrasi dan membincangkan ragam DMJ. Justeru, kajian ini bertujuan
menyentuh aspek fonetik dan fonologi dengan cara mendeskripsikan sistem fonologi VPP dengan
memaparkan penyebaran bunyi vokal dan diftong dalam kata VPP berlandaskan pendekatan
struktural.

PENDEKATAN STRUKTURAL

Kajian ini, adalah berlandaskan pendekatan struktural. Dalam analisis data yang berkait rapat
dengan bidang fonologi, pendekatan struktural digunapakai dalam menganalisis data. Pemilihan
pendekatan ini sebenarnya didasarkan pada beberapa hipotesis umum yang terdapat dalam
pendekatan ini. Pertama, kaedah yang dipakai dalam pendekatan ini adalah bersifat empiris
(induktif). Berdasarkan kaedah ini, sejumlah korpus bahasa yang diperoleh digeneralisasikan
secara sistematik. Kedua, bahasa itu adalah ujaran dan kemudian barulah tulisan. Jadi, yang diteliti
dan dicatat ialah bahasa lisan. Ketiga, bahasa merupakan satu produk yang terdiri daripada unsur
bunyi dan makna. Keempat, pengelasan bunyi berdasarkan distribusinya. Pemilihan pendekatan
ini adalah wajar kerana sesuai dengan objektif kajian.

Dalam pendekatan struktural, kaedah deskriptif sesuai digunakan untuk memerihalkan
aspek bunyi-bunyi bahasa, konsonan, vokal, dan diftong yang terdapat dalam kawasan kajian ini.
Menurut Abdullah Hassan (1980: 66), analisis deskriptif terbit dari kaedah tradisi yang
menghuraikan struktur bahasa, termasuklah bunyinya. Bunyi-bunyi yang didengar itu
dipenggalkan dan diberi lambang. Kemudiannya bunyi-bunyi tersebut digolongkan kepada sesuatu
jenis atas dasar persamaan ciri fonetiknya. Kaedah ini hanya memerlukan penjelasan, huraian atau
tafsiran data tentang ciri bahasa sebagaimana ciri itu wujud dan digunakan oleh para penuturnya.

Dalam kajian ini, data dipecahkan kepada dua iaitu bunyi dan kata. Setiap kata
ditranskripsikan ke dalam bentuk fonetik. Menurut Samarin (1993: 220), transkripsi fonetik adalah
penting kerana ia dapat menentukan sama ada sesuatu kajian itu berjaya atau tidak. Dalam kajian
linguistik, transkripsi fonetik digunakan untuk menunjukkan secara tepat bunyi atau ciri-ciri bunyi
yang terdapat dalam ujaran yang telah dianalisis. Transkripsi fonetik dilakukan menggunakan
lambang fonetik antarabangsa (International Phonetic Alphabert (IPA)). Setiap bunyi yang wujud

dalam kawasan kajian ini dipaparkan dalam bentuk rajah. Seterusnya, penyebaran bunyi vokal dan
diftong dalam kata sama ada pada awal, tengah, atau pada akhir kata dipaparkan mengikut
kawasan.

ANALISIS DAPATAN SISTEM FONEM VPP

Dalam bahagian ini, pengkaji akan memaparkan inventori dan penyebaran sistem fonem vokal
dan diftong dalam kata bagi kawasan kajian. Penyebaran sistem fonem ini memperlihatkan
keberadaan fonem berdasarkan posisinya dalam perkataan, iaitu di posisi awal, tengah atau akhir.
Varian DMJ yang diketengahkan dalam makalah ini merujuk kepada VPP.

Sistem fonem Vokal DMJ (VPP)
DMJ VPP mempunyai lapan fonem vokal /i, u, e, 0, E, [], <>, a/ yang terdiri daripada tiga vokal

depan, dua vokal tengah, dan tiga vokal belakang. Jadual 1 memaparkan inventori fonem vokal
tersebut.

Jadual 1 Inventori vokal DMJ VPP

Bahagian Depan Tengah Belakang
Keduduka

Tinggi i u
Separuh Tinggi e

Separuh Rendah E © O
Rendah a

Berdasarkan Jadual 1 terdapat 2 fonem vokal tinggi iaitu vokal tinggi depan /i/ dan vokal
tinggi belakang /u/ yang dibunyikan sebagai [i] dan [u], hadir dalam semua lingkungan kata iaitu
pada awal, tengah, dan akhir kata. Selain itu, terdapat dua fonem vokal separuh tinggi iaitu vokal
separuh tinggi depan /e/ yang dibunyikan sebagai [e] dan vokal separuh tinggi belakang /o/ yang
dibunyikan sebagai [0] turut hadir pada semua posisi iaitu awal, tengah dan akhir kata. Seterusnya,
terdapat 2 fonem vokal separuh rendah iaitu vokal separuh rendah depan /E/ dan vokal separuh
rendah belakang /[1/ yang dibunyikan sebagai [E] dan [[]]. [E] hanya hadir pada posisi tengah kata
manakala [[] hadir pada semua posisi kata. Manakala, fonem vokal separuh rendah tengah /<>/
yang dibunyikan sebagai [«>] dan fonem vokal rendah tengah /a/ yang dibunyikan sebagai [a] hadir
pada semua posisi iaitu awal, tengah dan akhir kata. Contoh kesemua penyebaran fonem vokal
DMJ VPP yang hadir pada posisi kata tertentu ini boleh dilihat dalam Jadual 2.

Jadual 2 Penyebaran fonem vokal dalam DMJ VPP

Jenis Penyebaran Vokal Pada Posisi Kata
Vokal | Awal BMS Tengah | BMS Akhir | BMS
fil | [ini] ini [ki®i] Kiri [la®i] lari
ful | [usus] usus [susu] susu [satu] satu
lel | [eko] ekor [tumet] tumit [me>Nal | mengalir
e]
o/ | [o®aN] | orang [kolam] kolam [koto] kotor
IEl |- [bEtZa/] becak -
/01| [Ctan] hutan [s[Naj] sungai [b<>luk | belukar
]
<] | [«>nam] | enam [l>ma/] | lemak [taw<>] | tertawa
lal [ana/] anak [baw] bahu [aka] akar

Selanjutnya, berdasarkan kajian yang dilakukan, DMJ VPP memiliki dua diftong iaitu /-
aw, -aj/ yang dibunyikan sebagai [-aw, -aj]. Dua diftong ini hanya hadir pada posisi akhir kata
sahaja. Dua diftong ini hanya hadir pada posisi akhir kata. Contoh data yang diutarakan ialah
seperti dalam Jadual 3.

Jadual 3 Penyebaran diftong dalam DMJ VPP

Jenis Penyebaran Diftong Pada Posisi Kata
Diftong | Awal BMS | Tengah | BMS | Akhir BMS
law/ - - [kalaw] kalau
laj/ - - [sC'Naj] sungai
KESIMPULAN

Dalam makalah ini, pengkaji telah memaparkan hasil daripada dapatan kajian terhadap DMJ VPP.
Analisis data bermula dari segi penyebaran fonem dan bunyi yang terdapat dalam kawasan kajian
berdasarkan bunyi vokal dan diftong. Hasilnya, VPP mempunyai lapan fonem vokal /i, u, e, o, E,
1, <>, a/ dan memiliki dua diftong iaitu /-aw, -aj/ yang dibunyikan sebagai [i, u, e, 0, E, [], <>, @]
dan [aw, aj]. Hasil kajian ini diharap dapat memberikan satu penemuan yang bahari dan dapat
dijadikan rujukan oleh para linguis bagi merungkai segala permasalahan yang timbul dalam kajian-
kajian yang lepas.

